
Кіріспе

Азаматтық процесстік құқық заң мамандарын даярлайтын жоғарғы оқу орындарында және басқа да жоғарғы оқу орындарының  заң факультеттерінде оқылатын негізгі базалық пәндердің бірі болып табылады.
ҚР Конституциясымен кепілдендірілген, бұзылған құқықтар мен заңды мүдделерді соттық қорғау құқығы азаматтық процесстік құқықты оқыту қажеттілігін негіздейді. Пәнді оқыту заңдағы соңғы өзгерістерді ескеріп, ҚР Жоғарғы Сот Пленумының Қаулыларын және құқық қолдану тәжірибесін ескере отырып оқыту маңызды.
Сотқа жүгіну қажеттілігі артқан сайын дәрежелі заң көмегін бере алатын мамандарды даярлау қажеттілігі де арта түсуде. Сонымен қатар, заңгердің көмегі соттық қорғаудың қолжетімді және нәтижелі болғанын қамтамасыз етеді.
Ұсынылып отырған оқу құралында азаматтық процесстік құқықтың жалпы бөлімінің тақырыптары кешенді түрде сараланып, қарастырылған.Оқу құралының құрылымы азаматтық іс жүргізу құқығы пәні бойынша оқу бағдарламасына сай құрастырылған.
Жаңадан қабылданған заңның ерекшеліктерін ескере отырып оқу құралында азаматтық процесстің негізгі тақырыптары мен институттары қарастырылған. Сонымен қатар, даулы мәселелерге қатысты ғылыми көзқарастардың салыстырмалы талдауы жасалған. Процессуалист ғалымдардың азаматтық сот өндірісінің кейбір аспектілеріне қатысты тұжырымдары берілген.
Оқу құралында азаматтық процесс түсінігі, азаматтық іс жүргізу құқығының түсінігі, азаматтық іс жүргізу қағидалары, іске қатысушы тұлғалар құрамы, тараптар, үшінші тұлғалар, азаматтық іс жүргізу қатынастары, ведомстволық және соттылық, іс жүргізу мерзімдері, сот шығындары, дәлелдеу және дәлелдемелер мәселелері түбегейлі қарастырылып,сараланған.
Сонымен бірге, азаматтық процесске прокурордың қатысу мәселелері, мемлекеттік баж түсінігі мен оның мөлшерін анықтау сияқты тақырыптар көрініс тапқан.
Оқу құралы жоғарғы оқу орындарының студенттеріне, оқытушыларына және азаматтық сот өндірісі мәселелеріне қызығушылық танытатын оқырманға арналған.









